नेपाल सरकार, मन्त्रिपरिषद्को निर्णय

२०७२ साल पुस 17 गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– THE GURKHA'S UK LTD. ले लगानी बोर्डसमक्ष पेश गरेको प्रस्तुत प्रस्ताब र आगामी दिनमा १०० (एक सय) मेगावाटभन्दा माथि हावाबाट बिजुली (Wind Power) निकाल्ने सम्बन्धमा पेश हुन आउने प्रस्ताव लगानी बोर्ड ऐन, २०६८ बमोजिम अगाडि बढाउन लगानी बोर्डको कार्यालयलाई तोक्ने।

	2. 
	परराष्ट्र मन्त्रालय– मा. उपप्रधानमन्त्री तथा परराष्ट्रमन्त्री श्री कमल थापाले गर्नुभएको भारतको भ्रमण समर्थन गरी यथार्थ खर्चको रकम निकासा दिने ।  

	3. 
	परराष्ट्र मन्त्रालय– जैविक तथा विषाक्त हतियारको विकास, उत्पादन र भण्डारणमा प्रतिबन्ध लगाउने तथा तिनलाई नष्ट गर्नेसम्बन्धी महासन्धि अनुमोदनका लागि व्यवस्थापिका-संसदमा पेश गर्ने ।

	4. 
	रक्षा मन्त्रालय– नेपाली सेनाका उपरथी श्री अनुजबहादुर बस्न्यातलाई Head of Mission तथा Force Commander को नियुक्तिमा प्रतिस्पर्धा गर्नको लागि स्वीकृति दिने ।

	5. 
	रक्षा मन्त्रालय– नेपाली सेनामा प्राविधिक महासेनानी दर्जामा प्राविधिक प्रमुख सेनानी अच्युतप्रसाद अधिकारीलाई पदोन्नति गरी पदस्थापन गर्ने ।

	6. 
	शान्ति तथा पुनर्निर्माण मन्त्रालय– बेपत्ता पारिएका व्यक्तिको छानविन आयोग नियमावली, २०७२ को मस्यौदा स्वीकृति विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।

	7. 
	शान्ति तथा पुनर्निर्माण मन्त्रालय– सत्य निरुपण तथा मेलमिलाप आयोग नियमावली, २०७२ को मस्यौदा स्वीकृति विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।

	8. 
	शान्ति तथा पुनर्निर्माण मन्त्रालय– राहत तथा पुनःस्थापन इकाई र नागरिक राहत, क्षतिपूर्ति तथा आर्थिक सहायता सम्बन्धी कार्यविधिको राहत उपलब्ध गराउने म्याद थप 2073 असार मसान्तसम्म  थप गर्ने ।

	9. 
	शिक्षा मन्त्रालय – विदेशी मुलुकमा सञ्चालनमा रहेको शैक्षिक कार्यक्रम सञ्चालन गर्न अनुमति दिने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    

	10. 
	संस्कृति, पर्यटन तथा नागरिक उड्डयन मन्त्रालय– नेपाल र भुटानबीच द्विपक्षीय हवाई सेवा सम्झौता वार्ता गर्ने । 

	11. .
	संस्कृति, पर्यटन तथा नागरिक उड्डयन मन्त्रालय– ज्यापु संस्कृति विकाष कोषला‌ई आर्थिक सहयोग उपलव्ध गराउने ।

	12. 
	संस्कृति, पर्यटन तथा नागरिक उड्डयन मन्त्रालय– थारू कल्याणकारीणी सभालाई (माघी महोत्सव २०७२ मनाउन) आर्थिक सहायता उपलब्ध गराउने ।

	13. 
	सामान्य प्रशासन मन्त्रालय– विनोदबहादुर कुँवरसमेत राजपत्रांकित प्रथम श्रेणीका कर्मचारीहरुको सरुवा   गर्ने । 

	14. 
	सामान्य प्रशासन मन्त्रालय– सामान्य प्रशासन मन्त्रालयलाई निजामती सेवा ऐन, २०४९ तथा निजामती सेवा नियमावली, २०५० ले प्रदान गरेका अधिकारहरु मध्ये देहायका अधिकारहरु क्षेत्रीय प्रशासक र प्रमुख जिल्ला अधिकारीलाई प्रत्यायोजन गर्ने र सो सम्बन्धी सूचना सामान्य प्रशासन मन्त्रालयले नेपाल राजपत्रमा प्रकाशित गर्ने ।  
1. निजामती सेवा नियमावली, २०५० को नियम ३६ मा भएको सरुवाको समय तालिका र सरुवाका आधारहरुको प्रतिकूल नहुने गरी क्षेत्राधिकार भित्रका जिल्लाका मातहतका निकायमा रिक्त हुन गएका निजामती सेवाका नेपाल प्रशासन सेवाको सामान्य प्रशासन समूह, नेपाल आर्थिक योजना तथा तथ्यांक सेवा र नेपाल विविध सेवा अन्तर्गतका राजपत्र अनंकित प्रथम श्रेणी वा सो भन्दा मुनिका कर्मचारीहरुलाई सेवा, समूह, उपसमूह, श्रेणी र पद मिल्ने गरी एक जिल्लाबाट अर्को जिल्लामा निजामती सेवा ऐन, २०४९ तथा निजामती सेवा नियमावली, २०५० मा उल्लेख भएका कार्यविधि, व्यवस्था र ढाँचा बमोजिमका प्रकृया अनुसार रिक्त पदमा क्षेत्रीय प्रशासन कार्यालयका क्षेत्रीय प्रशासकले सरुवा गर्ने तथा काज खटाउने। 
2. निजामती सेवा नियमावली, २०५० को नियम ३६ मा भएको सरुवाको समय तालिका र सरुवाका आधारहरुको प्रतिकूल नहुने गरी जिल्ला भित्रका सरकारी निकायहरुमा रिक्त हुन गएका निजामती  सेवाका नेपाल प्रशासन सेवाको सामान्य प्रशासन समूह, नेपाल आर्थिक योजना तथा तथ्यांक सेवा र नेपाल विविध सेवा अन्तर्गतका राजपत्र अनंकित प्रथम श्रेणी वा सो भन्दा मुनिका कर्मचारीहरुलाई सेवा, समूह, उपसमूह, श्रेणी र पद मिल्ने गरी जिल्ला भित्रको एक कार्यालयबाट अर्को कार्यालयमा निजामती सेवा ऐन, २०४९ तथा निजामती सेवा नियमावली, २०५० मा उल्लेख भएका कार्यविधि, व्यवस्था र ढाँचा बमोजिमका प्रकृया अनुसार रिक्त पदमा जिल्ला प्रशासन कार्यालयका प्रमुख जिल्ला अधिकारीले सरुवा गर्ने तथा काज खटाउने । 
3. माथि प्रकरण १ र २ बमोजिम सरुवा गर्दा वा काज खटाउँदा निजामती सेवा ऐन, २०४९ तथा निजामती सेवा नियमावली, २०५० को विपरित भएमा सामान्य प्रशासन मन्त्रालयले त्यस्तो सरुवा तथा काज बदर गरी त्यस्तो निर्णय गर्ने पदाधिकारीलाई प्रचलित सेवा, शर्त सम्बन्धी कानून बमोजिम कारवाही हुने ।

	15. 
	मन्त्रिपरिषद्को मिति 2072/8/8 को निर्णयानुसार भूकम्पपीडित प्रति परिवारलाई जाडो याममा न्यानो कपडा खरिद गर्न उपलब्ध गराइने रु. 10,000/- दश दिनभित्र अनिवार्य रूपमा वितरण गर्न सम्बन्धित पदाधिकारीलाई पूर्ण रूपमा जिम्मेवार बनाउने गरी गृह र सङ्घीय मामिला तथा स्थानीय विकास मन्त्रालयलाई निर्देशन दिने । 

	16. 
	नेपाल सरकार (कार्य विभाजन) (पहिलो संशोधन) नियमावली, २०72 स्वीकृत गरी  नेपाल राजपत्रमा सूचना प्रकाशन गर्ने । 

	17. 
	कृषि विकास मन्त्रालय २ वटा मन्त्रालयमा परिणत भएपछि समग्र क्रियाकलापहरू थप व्यवस्थित गर्नको लागि मातहतका निकायहरू कुन मन्त्रालयअन्तर्गत राख्न उपयुक्त हुन्छ सो विषयमा अध्ययन गरी प्रतिवेदन पेश गर्न देहायबमोजिमको कार्यदल गठन गर्ने –
(1) सचिव, पशु विकास मन्त्रालय 
– संयोजक 
(2) सचिव, कृषि विकास मन्त्रालय 
– सदस्य
(3) महानिर्देशक, कृषि विभाग 
– सदस्य
(4) महानिर्देशक, पशु विकास विभाग 
– सदस्य
(5) सहसचिव, कृषि विकास मन्त्रालय (प्रशासन महाशाखा) 
– सदस्य सचिव


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल पुस 10 गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– पुनर्निर्माण प्राधिकरणको प्रमुख कार्यकारी अधिकृतमा सुशील ज्ञवाली नियुक्ति गर्ने र निजको सुबिधा स्वीकृत गर्ने ।

	2. 
	अर्थ मन्त्रालय– Millennium Challenge Corporation (MCC) को कम्प्याक्ट कार्यक्रम (Compact Program) तयार गर्ने कार्य व्यवस्थित एवं निर्देशन गर्न गठन भएको निर्देशक समितिको पुनर्गठन गर्ने ।

	3. 
	सामान्य प्रशासन मन्त्रालय– निजामती सेवा नियमावली, 2050 को अनुसूची २क संशोधन गर्ने ।

	4. 
	सामान्य प्रशासन मन्त्रालय– निजामती सेवाको राजपत्रांकित विशिष्ट श्रेणीको पदमा कायम मुकायम मुकरर गर्ने ।

	5. 
	गृह मन्त्रालय– पर्यटकीय प्रयोजनका लागि नेपाल भ्रमण गर्न आउने चीनिया नागरिकहरुलाई 1 जनवरी 2016 देखि लागु हुने गरि अध्यागमन नियमावली, 2051 को नियम 6(२) बमोजिमको अवधि बढीमा पाँच महिनासम्मका लागि पर्यटक भिसा निःशुल्क रुपमा जारी गर्ने ।

	6. 
	निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –
क्र.सं.
    नाम, थर
  साविक पद र कार्यालय 
सरुवा भएको पद र कार्यालय
श्री दीपेन्द्रनाथ शर्मा 
सचिव, प्रधानमन्त्री तथा मन्त्रिपरिषद्को कार्यालय 
सचिव, सहरी विकास मन्त्रालय 
श्री अर्जुनकुमार कार्की 
सचिव, सहरी विकास मन्त्रालय 
सचिव, भौतिक पूर्वाधार तथा यातायात मन्त्रालय  
श्री गजेन्द्रकुमार ठाकुर
सचिव, भौतिक पूर्वाधार तथा यातायात मन्त्रालय  
सचिव, विज्ञान तथा  प्रविधि मन्त्रालय 
श्री विजयकुमार मल्लिक
सचिव, प्रधानमन्त्री तथा मन्त्रिपरिषद्को कार्यालय  
सचिव, जनसङ्ख्या तथा वातावरण मन्त्रालय
श्री सुरेशप्रकाश आचार्य
प्रमुख अधिकृत, राष्ट्रिय सतर्कता केन्द्र
सचिव, खानेपानी तथा सरसफाई  मन्त्रालय
श्री सुनिलबहादुर मल्ल 
सचिव, सूचना तथा सञ्चार मन्त्रालय
प्रमुख अधिकृत, राष्ट्रिय सतर्कता केन्द्र
श्री रमेशकुमार शर्मा
महालेखा नियन्त्रक, महालेखा नियन्त्रकको कार्यालय
कार्यालय प्रमुख, सार्वजनिक खरिद अनुगमन कार्यालय 
डा. कृष्णचन्द्र पौडेल 
सचिव, विज्ञान, प्रविधि तथा वातावरण मन्त्रालय 
सचिव, पशु विकास मन्त्रालय 
श्री केदारबहादुर अधिकारी 
क्षेत्रीय प्रशासक, क्षेत्रीय प्रशासन कार्यालय, पश्चिमाञ्चल, पोखरा
सचिव, प्रधानमन्त्री तथा मन्त्रिपरिषद्को कार्यालय  
श्री महेशप्रसाद दहाल
क्षेत्रीय प्रशासक, क्षेत्रीय प्रशासन कार्यालय, मध्यमाञ्चल, हेटौंडा
सचिव, प्रधानमन्त्री तथा मन्त्रिपरिषद्को कार्यालय  
श्री राजेन्द्रप्रसाद नेपाल 
क्षेत्रीय प्रशासक, क्षेत्रीय प्रशासन कार्यालय, पूर्वाञ्चल, धनकुटा
महालेखा नियन्त्रक, महालेखा नियन्त्रकको कार्यालय
श्री ङइन्द्रप्रसाद उपाध्याय
सचिव, वाणिज्य तथा आपूर्ति मन्त्रालय
सचिव, वाणिज्य मन्त्रालय
श्री विष्णुप्रसाद लम्साल 
सचिव, लोकसेवा आयोग 
सचिव, आपूर्ति मन्त्रालय


	7. 
	राष्ट्रिय योजना आयोगको गठन तथा कार्य सञ्चालन आदेश, २०६७ को दफा ३ को उपदफा २ को खण्ड (ग) बमोजिम देहायका व्यक्तिहरूलाई राष्ट्रिय योजना आयोगको सदस्य पदमा नियुक्त गर्ने ।
1) डा. सुमित्रा अमात्य, पाटन, ललितपुर।
2) डा. कामानन्द देव, विषहरिया, सप्तरी । 
3) डा. चन्द्रकान्त पौडेल (प्रा. इमेरिटस), किर्तिपुर, काडमाडौं ।
4) डा. सुनिलबाबु श्रेष्ठ, गोरखा ।
5) प्रा. डा. गीताभक्त जोशी, ठहिटी, काडमाडौं । 
6) डा. कृपासिन्धु प्रसाद, जीतपुर, पर्सा । 
7) श्री विजयबहादुर कुँवर, अत्तरिया, कैलाली ।

	8. 
	नेपाल सरकार, मन्त्रिपरिषद्को मिति २०७२।९।९ को निर्णयानुसार केही मन्त्रालयहरू थप हुन गएको सन्दर्भमा ती मन्त्रालयहरूको संगठन संरचना, दरबन्दी मिलान र कर्मचारी समायोजनसमेत तत्काल गर्नुपर्ने भएकोले सामान्य प्रशासन मन्त्रालयको सचिवको संयोजकत्वमा, प्रधानमन्त्री तथा मन्त्रिपरिषद्को कार्यालयका सचिव, अर्थ मन्त्रालयका सचिव (राजश्व), सम्बन्धित मन्त्रालयका सचिव सदस्य र सामान्य प्रशासन मन्त्रालयका सहसचिव सदस्य-सचिव रहने गरी एक कार्यदल गठन गर्ने । उक्त कार्यदलले उपलब्ध भएसम्म थप आर्थिक दायित्व सिर्जना नहुने गरी विद्यमान दरबन्दी भित्रबाटै कार्यसम्पादन गर्ने व्यवस्था प्रस्ताव गरी सात दिनभित्र प्रतिवेदन तयार गर्ने र सो प्रतिवेदन कार्यान्वयन गर्न सामान्य प्रशासन मन्त्रालयले प्रक्रिया अघि बढाउने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल पुस 9 गते बिहिबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‍को कार्यालय– राष्ट्रिय सतर्कता प्रहरी (पहिलो संशोधन) नियमावली, २०७२ स्वीकृत गर्ने ।   

	2. 
	प्रधानमन्त्री तथा मन्त्रिपरिषद्‍को कार्यालय– अख्तियार दुरुपयोग अनुसन्धान आयोगका मा. प्रमुख आयुक्तको मलेसिया भ्रमण स्वीकृत गर्ने ।  

	3. 
	अर्थ मन्त्रालय– युरोपियन युनियनले नेपालमा पोषण सुधारका लागि साझेदारी "पोषणका लागि हातेमालो" नामक कार्यक्रमका लागि उपलब्ध गराउने अनुदान सहायता स्वीकार गर्ने  ।

	4. 
	गृह मन्त्रालय– मोरङ्ग जिल्लाका पूर्णमाया बस्नेत र रुकुम जिल्लाका सुन कुमारी वि.क.लाई २/२ लाख रुपैयाँ आर्थिक सहायता उपलब्ध गराउने ।

	5. 
	गृह मन्त्रालय– बझाङ जिल्लाका रमेश सिं भण्डारीलाई एक लाख पचास हजार रुपैयाँ आर्थिक सहायता उपलब्ध गराउने ।

	6. 
	महिला बालबालिका तथा समाज कल्याण मन्त्रालय– बालबालिकासम्बन्धी ऐन, २०४८को दफा ३३(१)बमोजिम बाल कल्याण अधिकारीको नियुक्ति नहुन्जेलसम्म सो ऐनवमोजिम निजलाई प्राप्त अधिकार प्रयोग गर्न ७५ वटै जिल्लाका महिला तथा बालबालिका कार्यालयका प्रमुखलाई बाल कल्याण अधिकारीको रुपमा काम गर्नेगरी तोक्ने ।

	7. 
	रक्षा मन्त्रालय– नेपाली सेनामा रिक्त लेखा महासेनानी दर्जामा लेखा प्रमुख सेनानी ध्रुवराज खत्रीलाई पदोन्नति गरी पदस्थापन गर्ने ।

	8. 
	रक्षा मन्त्रालय– महासेनानी दिलिप बहादुर विष्ट,  दिपक घले गुरुङ्ग र ताराध्वज पाण्डेको पदावधि थप ।

	9. 
	भू-संरक्षण मन्त्रालय–बढुवाद्वारा पदपूर्ति गर्ने विषयको वन तथा प्रस्तावमा लेखिएबमोजिम गर्ने ।

	10. 
	नेपाल सरकार (कार्यविभाजन) नियमावली, २०72 स्वीकृत गर्ने । उक्त नियमावली नेपाल राजपत्रमा अतिरिक्ताङ्क गरी प्रकाशन गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल पुस ३ गते शुक्रबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‍को कार्यालय– प्रधानमन्त्रीको सल्लाहकार समूह तथा निजी सचिवालयमा नियुक्त पदाधिकारीहरुलाई सवारी सुविधाबापत सवारी साधन उपलब्ध नगराई एकमुष्टरुपमा देहायबमोजिमको रकम उपलब्ध गराउने -
स्तर
सवारी साधन सुविधाबापत मासिक रकम रु.
सवारी चालकबापत मासिक रकम रु
इन्धनबापत मासिक रकम रु.
मन्त्री सरह
50000
14700
21000
राज्यमन्त्री सरह
35000
14700
15000
विशिष्ट श्रेणी सरह
30000
14700
12000
प्रथम श्रेणी सरह
25000
14700
9000
  

	2. 
	अर्थ मन्त्रालय– कर्मचारी सञ्चय कोष ऐन, २०१९ को दफा ४ को उपदफा (६) बमोजिम उक्त कोषको सञ्चालक समितिको अध्यक्ष हेरफेर गरी सोही ऐनको दफा ४  को उपदफा २ (क) बमोजिम कर्मचारी सञ्चय कोषको सञ्चालक समितिको अध्यक्ष पदमा प्रधानमन्त्री तथा मन्त्रिपरिषद्को कार्यालयका सचिव    श्री प्रेमकुमार रार्इलाई नियुक्ति गर्ने ।

	3. 
	अर्थ मन्त्रालय– एसियाली पूर्वाधार लगानी बैंक (Asian Infrastructure Investment Bank, AIIB) को विधान Articles of Agreement (AOA) व्यवस्थापिका-संसद्‌बाट अनुमोदनका लागि पेश गर्ने ।

	4. 
	अर्थ मन्त्रालय– उर्जा क्षेत्र सुधार तथा दीगो जलविद्युत विकास आयोजनाको लागि विश्व बैंक (अन्तर्राष्ट्रिय विकास संस्था) बाट ऋण तथा अनुदान सहायता स्वीकार गर्ने ।

	5. 
	कानुन, न्याय तथा संसदीय मामिला मन्त्रालय– सल्लाहकार समूह गठन गर्ने ।

	6. 
	कानुन, न्याय तथा संसदीय मामिला मन्त्रालय– भ्रमण खर्च रकम निकासा गर्ने ।

	7. 
	गृह मन्त्रालय– गैरकानूनी आप्रवासीका रुपमा बसिरहेका (UNHCR बाट नामांकन भएको) विभिन्न मुलुकका ४१ जना विदेशी नागरिकहरुको २० अगष्ट २०१५ सम्मको भिसा शुल्क र जरिवाना वापत नेपाल सरकारलाई बुझाउनु पर्ने अमेरिकी डलर ४,02,175/-  (अक्षरेपी चार लाख दुई हजार एकसय पचहत्तर अमेरिकी डलर मात्र) मिनाहा गर्ने र २१ अगष्ट २०१५ देखि निजहरुको यात्रा व्यवस्थापन नभएसम्मका लागि कुनै शुल्क नलिई प्रस्थान अनुमति प्रदान गर्ने ।

	8. 
	परराष्ट्र मन्त्रालय– परराष्ट्र मन्त्रालयका सचिवको नेतृत्वमा दुई सदस्यीय प्रतिनिधिमण्डल आगामी जनवरी  र फ्रेब्रुअरी महिनामा दुवै पक्षलाई अनुकुल हुने मितिमा साउदी अरब , कुवेत, कतार, संयुक्त अरब इमिरेट्स, बहराईन, ओमान, इजरायल र इजिप्टको भ्रमणमा जान स्वीकृति प्रदान गर्ने ।

	9. 
	परराष्ट्र मन्त्रालय– नेपाल र मोरक्कोका परराष्ट्र मन्त्रालयहरुबीच द्विपक्षीय परामर्श संयन्त्र स्थापना गर्ने ।

	10. 
	परराष्ट्र मन्त्रालय–मा. उप-प्रधान तथा परराष्ट्रमन्त्रीबाट हुने जनवादी गणतन्त्र चीनको औपचारिक भ्रमण स्वीकृत गर्ने । 

	11. 
	रक्षा मन्त्रालय– प्राविधिक सहायक रथी डा. विष्णुबहादुर बास्तोलालाई नेपाली सेनाको मानार्थ प्राविधिक उपरथी दर्जामा बढुवा गर्ने ।

	12. 
	रक्षा मन्त्रालय–प्राविधिक महासेनानी (सै.उ.) सुन्दरी जोशीलाई नेपाली सेनाको मानार्थ प्राविधिक सहायकरथी दर्जामा बढुवा गर्ने ।

	13. 
	रक्षा मन्त्रालय–नेपाली सेनामा प्राविधिकतर्फ रिक्त महासेनानी दर्जामा प्राविधिक प्रमुख सेनानी सन्जय श्रेष्ठलाई पदोन्नति गर्ने र प्राविधिक महासेनानी हेगेन्द्रलाल महर्जनलाई सरुवा गर्ने ।

	14. 
	रक्षा मन्त्रालय– नेपाली सेनाका रथी बलदेव राज महतको नेतृत्वमा २ रथीबृन्दसहित १५ जनाको एक भ्रमण टोलीलाई चीन भ्रमणमा पठाउने ।

	15. 
	रक्षा मन्त्रालय– सहायकरथी कमलेशबहादुर सिंहको पदावधि थप गर्ने ।

	16. 
	वन तथा भू-संरक्षण मन्त्रालय–प्रगन्ना तथा बड्कापथ सिंचाइ आयोजनाको मूलनहर निर्माण एवं सञ्चालनको लागि वन क्षेत्रको जग्गा प्रयोग गर्न र रुखहरु हटाउन स्वीकृति दिने ।

	17. 
	वाणिज्य तथा आपूर्ति मन्त्रालय– निकासी पैठारी (नियन्त्रण) ऐन, २०१३ को दफा ३ ले दिएको अधिकार प्रयोग गरी सरकारी वा निजी उद्योग, कुटनीतिक नियोग, सरकारी वा निजी जलविद्युत लगायतका विकास आयोजना, सरकारी वा निजी अस्पताल, सरकारी वा निजी विश्व विद्यालय वा स्कुल/कलेज, तारे होटेल, सञ्चासर गृह, (टेलिभिजन, प्रेस, एफ.एम. रेडियो), “क” वर्गका बैंकहरु र अन्तराष्ट्रीय गैर सरकारी संस्थाहरुसमेत लाई अब उप्रान्त जुनसुकै मुलुक र माध्यमबाट पेट्रोल, डिजेल र मट्टितेल विक्रि वितरण गर्न नपाउने गरी स्व:प्रयोजनका लागि मात्र के कति, कुन कुन संस्थाले न्युनतम र अधिकतम ल्याउन पाउने हो सो को निर्णय एवं व्यवस्थापन र यसरी आयात गरिएको इन्धन प्रस्तावमा लेखिए बमोजिमको प्रयोजनमा मात्र उपयोग गर्ने गराउने एवं नियमन गर्ने व्यवस्था वाणिज्य तथा आपूर्ति मन्त्रालयले सम्बन्धित निकायहरूसँग समन्वय गरी मिलाउने गरी नेपालमा पैठारी गरी ल्याउन खुल्ला गर्ने ।

	18. 
	शान्ति तथा पुनर्निर्माण मन्त्रालय– शान्ति कोष (सञ्चालन) नियमावली, २०६५ को नियम ३२ को उपनियम (२) बमोजिम शान्ति कोषको कार्यावधि २०७४ असार मसान्तसम्म थप गर्ने ।

	19. 
	संस्कृति, पर्यटन तथा नागरिक उड्डयन मन्त्रालय–International Seminar on India's North Eastern Region and Buddhist Heritage- Bridge between South Asia and South East Asia कार्यक्रममा मा. मन्त्रीले भाग लिएको भ्रमण समर्थन गर्ने । 

	20. 
	सङ्‍घीय मामिला तथा स्थानीय विकास मन्त्रालय– चालु आर्थिक वर्षका लागि प्रस्ताव गरिएबमोजिम र आगामि आर्थिक वर्षका लागि प्रथम चौमासिक ‍भित्र कार्यक्रम पेश गर्ने गरी निर्वाचन क्षेत्र  पूर्वाधार  विशेष  कार्यक्रम  (सञ्चालन  कार्यविधि) (पाँचौ संशोधन) नियमावली, २०७२ स्वीकृत गर्ने  ।

	21. 
	सङ्‍घीय मामिला तथा स्थानीय विकास मन्त्रालय– चालु आर्थिक वर्षका लागि प्रस्ताव गरिएबमोजिम र आगामि आर्थिक वर्षका लागि प्रथम चौमासिक ‍भित्र कार्यक्रम पेश गर्ने गरी निर्वाचन क्षेत्र  विकास कार्यक्रम (सञ्चालन कार्यविधि) (नवौं संशोधन) नियमावली, २०७२ स्वीकृत गर्ने ।

	22. 
	सामान्य प्रशासन मन्त्रालय– सहकारी विभाग र मातहतका कार्यालयहरुको दरबन्दी र संगठन संरचना स्वीकृति गर्ने ।

	23. 
	सामान्य प्रशासन मन्त्रालय– उपेन्द्रलाल दाससमेत ५ जनालाई थप आर्थिक सहायता उपलब्ध गराउने ।

	24. 
	(1) अख्तियार दुरुपयोग अनुसन्धान आयोगको प.सं. ०७२/७३ च.नं. ८०७ मिति २०७२।0९।0२ को पत्रबाट सशस्त्र प्रहरी महानिरीक्षक कोषराज वन्तलाई अख्तियार दुरुपयोग अनुसन्धान आयोग ऐन, २०४८ को दफा १९ को खण्ड (३) बमोजिम निलम्बन गर्न लेखिआएको हुँदा सशस्त्र प्रहरी नियमावली, २०७२ को नियम ११६ बमोजिम निजलाई हाललाई तीन महिनाका लागि निलम्बन गर्ने ।
(2) सशस्त्र प्रहरी नियमावली, २०७२ को नियम ११६ बमोजिम सशस्त्र प्रहरी महानिरीक्षक कोषराज वन्त निलम्बन भएको हुँदा अर्को व्यवस्था नभएसम्म उक्त पदमा सशस्त्र प्रहरी अतिरिक्त महानिरीक्षक दुर्ज कुमार राईलाई सशस्त्र प्रहरी नियमावली, २०७२ को नियम ३७ बमोजिम सशस्त्र प्रहरी महानिरीक्षक पदमा कायम मुकायम मुकरर गर्ने ।

	25. 
	नेपाल प्रशासन सेवा (गठन, समूह तथा श्रेणी विभाजन र नियुक्ति) (पाँचौ संशोधन) नियमहरु, 2072 स्वीकृत गर्ने विषयको सामान्य प्रशासन मन्त्रालयको नं. २४/५५-072/7/19 को प्रस्ताव मं.प.वै.सं. ४५-२०७२ मिति २०७२/७/२३ को मन्त्रिपरिषद्‍को बैठकमा पेश हुँदा "मन्त्रिपरिषद्, विधेयक समितिमा छलफल गरी पेश गर्ने।" निर्णय भएअनुसार मन्त्रिपरिषद्, विधेयक समितिको मिति २०७२/८/१३ को बैठकबाट कानुन, न्याय तथा संसदीय मामिलामन्त्रीको संयोजकत्वमा प्रधानमन्त्री तथा मन्त्रिपरिषद्‍को कार्यालयका सचिव (कानुन हेर्ने); कानुन, न्याय तथा संसदीय मामिला मन्त्रालयका सचिव; सामान्य प्रशासन मन्त्रालयका सचिव र नायबमहान्यायाधिवक्ता सदस्य रहेको उपसमितिले प्रस्तुत मस्यौदालाई परिमार्जन गरी यथाशिघ्र समितिसमक्ष पेश गर्ने निर्णय भएअनुसार 2072/8/२४ गतेको विधेयक समितिको बैठकमा पेश हुँदा सो उपसमितिले परिमार्जन गरी पेश गरेको मस्यौदालाई मन्त्रिपरिषद्‌मा पेश गर्ने निर्णय भएबमोजिम विधेयक समितिबाट सिफारिस भएको यसैसाथ संलग्न नेपाल प्रशासन सेवा (गठन, समूह तथा श्रेणी विभाजन र नियुक्ति) (पाँचौ संशोधन) नियमहरु, 2072 स्वीकृत गर्ने ।

	26. 
	नेपाल सरकार मन्त्रिपरिषद्को निर्णयबमोजिम विदेश भ्रमण गर्दा मन्त्रीहरूलाई उपलब्ध गराउदै आएको भैपरी खर्च सम्बन्धमा अर्थ मन्त्रालयले उपयुक्त नीति बनाइ पेश गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

